
[᭒᭘ 28B]

᭞᭒᭘᭞

ᬳᭂᬫ᭄ᬩᬸᬳᬦᬵᬤ᭄ᬯᬭᬵᬯᬢ᭄ᬣᬶᬬᬵ᭟᭑᭓᭐᭞ᬲᭂᬭᭂᬗᬦ᭄ᬓᬶᬢ᭄ᬯᬮᬾᬦ᭄ᬲᬶᬭᬵᬳᬲᬯᬸᬃ᭞ᬇᬄᬕᬚᬄᬓᭂᬓᬾᬮᬾᬃ᭞ᬧᬶᬭᬵᬲᬓ᭄ᬢᬶᬦᬾᬓᬫᬶ᭞ᬓᭂᬧᭂᬘᬶᬦᬾᬓᭂᬮ᭄ᬕᬸᬮᬸᬦ᭄

ᬳᬶᬧᬸᬦ᭄᭞ᬢᬸᬃᬳᬶᬗᬸᬭᬸᬢ᭄ᬳᬸᬭᬸᬢ᭄᭞ᬳᬶᬗᬶᬦ᭄ᬢᭂᬧᬂᬫᬲ᭄ᬢᬓᬦᬾ᭞ᬭᬶᬂᬯᬢ᭄ᬯᬓ᭄ᬮᬚᬸ᭞ᬧᬶᬦᬮᬸᬓᬶᬦᬸᬭᬸᬂᬩᬶᬦᬦ᭄ᬢᬶᬂ᭞ᬭᬶᬂᬍᬫᬄᬓᬶᬦᭀᬘᭀᬓ᭄ᬫᬲ᭄ᬢᬓᬦ᭄ᬳᬶᬭᬵ᭟᭑᭓᭑᭞ᬓᬶᬕ

ᬚᬄᬓᭂᬓᬾᬮᬾᬃᬫᬗ᭄ᬓᬶᬬᬵᬳᬗᬤᬸᬄ᭞ᬳᬦᬫ᭄ᬩᬢ᭄ᬩᬩᬸᬦᬾ᭞ᬳᬤᬸᬄᬫᬢᬶᬳᬶᬗ᭄ᬱᬸᬦ᭄ᬩᬶᬩᬶ᭞ᬯᬓᬦᬵᬧᬸᬓᬸᬮ᭄᭞ᬳᬸᬭᬸᬂᬗ᭄ᬮᬫᬃᬧᬸᬢ᭄ᬭᬶᬳᬬᬸ᭞ᬧᬸᬦ᭄ᬢ᭄ᬯᬮᬾᬦ᭄ᬓᭂᬭ

ᬳᬢᬦ᭄᭞ᬳᬦ᭄ᬤᭂᬤᭂᬮ᭄ᬫᬲ᭄ᬢᬓᬦ᭄ᬳᬶᬧᬸᬦ᭄᭞ᬧᬸᬦ᭄ᬕᬚᬄᬓᭂᬓᬾᬮᬾᬃᬢᬶᬩᬵ᭞ᬢᬦ᭄ᬳᬾᬗᭂᬢ᭄ᬧᬸᬃᬯ᭄ᬯᬵᬤᬓ᭄ᬱᬶᬦᬵ᭟᭑᭓᭒᭞ᬓᬶᬲᬗ᭄ᬓᬶᬮ᭄ᬤᬾᬯ᭄ᬯᬶᬲᬶᬭᬵᬳᬫᬸ

[᭒᭙ 29A]

ᬯᬸᬲ᭄᭞ᬮᬄᬳᬶᬓᬶᬫᬗ᭄ᬓᬾ᭞ᬯ᭄ᬯᭀᬂᬲᬭᬦ᭄ᬢᬵᬲᬶᬭᬵᬲᬸᬘᬶ᭞ᬭᬸᬘᬶ᭞ᬳᬫᬮᬵᬫᬮᬵᬳᬶᬭᬶᬂᬲᬸᬦ᭄᭞ᬳᬸᬯᬸᬲᬦ᭄ᬲᬂᬥᬾᬢ᭄ᬬᬵᬧ᭄ᬭᬩᬸ᭞ᬲᬾᬗ᭄ᬕᬵᬧᬓ᭄ᬱᬵᬫᬸᬳᬗ᭄ᬕᬭᬵ᭞ᬳᬫᬮᬵᬳᬸᬢᬸ

ᬲᬦ᭄ᬭᬢᬸ᭞ᬥᬾᬢ᭄ᬬᬵᬲ᭄ᬭᬶᬂᬳᬫᬗᬦ᭄ᬫᬗ᭄ᬱᬵ᭞ᬲᬶᬭᬵᬓᭂᬯ᭄ᬭᬸᬳᬵᬤᬾᬦᬶᬂᬯ᭄ᬯᬂ᭟᭑᭓᭓᭞ᬕᬚᬄᬓᭂᬓᬾᬮᬾᬃᬲᬶᬭᬵᬳᬫᬶᬢ᭄ᬫᬦ᭄ᬢᬸᬓ᭄᭞ᬢᬦ᭄ᬓᬯᬃᬦᬾᬂᬤᬍᬫ᭄᭞ᬓᬮᬄᬮᬦ᭄ᬳᬶᬲ

ᬗ᭄ᬓᬶᬮ᭄ᬥᬾᬯ᭄ᬯᬶ᭞ᬩᬮᬵᬭᬓ᭄ᬱᬱᬵᬳᬦ᭄ᬥᬸᬮᬸᬃ᭞ᬯᬸᬲ᭄ᬧ᭄ᬭᬧ᭄ᬢᬵᬭᬶᬚᭂᬂᬲᬂᬧ᭄ᬭᬩᬸ᭞ᬫᬢᬸᬃᬬᬾᬦ᭄ᬳᬦᬵᬧᭂᬦ᭄ᬥᬯ᭄ᬯᬵ᭞ᬲᬓᬶᬂᬕᬚᬄᬳᭀᬬᬵᬭᬯᬸᬄ᭞ᬳᬗᬮᬂᬳᬮᬂᬗᬶᬦ᭄ᬓᬃᬱᬵ᭞ᬳᬲᬗ᭄ᬕᬸᬧ᭄

ᬳᬧᭂᬢᬸᬓ᭄ᬬᬸᬤ᭄ᬥᬵ᭟᭑᭓᭔᭞ᬯ᭄ᬯᬂᬩᬂᬳᬲ᭄ᬢᬸᬢ᭄ᬣᬶᬗᬭᬦ᭄ᬳᬶᬭᬾᬓᬸ᭞ᬓᭂᬯᬸᬮᬦᬾᬯᭂᬤᬃ᭞ᬧᬸᬦ᭄ᬢ᭄ᬯᬮᬾᬦ᭄ᬳᬭᬦ᭄ᬦᬾᬓᬶ᭞ᬲᬩ᭄ᬥᬦ᭄ᬳᬶᬧᬸᬦ᭄ᬕᬗ᭄ᬱᬮ᭄᭞ᬲᬶᬭᬵ

